
Eitt hugsjónarligt kjak samhalds­
festi.

Soleiðis kann kjakið, sum í hes­
um døgum er um pensjónsnýskip­
anina, kanska lýsast. Tí tað hevur 
nakað við at gera, hvørja hugsjón 
tú hevur.

Tað var ein tungur burður í sín­
ari tíð at fáa lógina um fólkapen­
sjónina samtykta.  Í løgtinginum 
var mótstøða. Javnaðarflokkurin 
gjørdi eitt ordans hál á valinum í 
1958, tá hann setti fólkapensjónina 
ovast á politiska breddan. Flokkur­
in vann tríggjar tingsessir afturat 
teimum fimm á valinum í 1958 og 
kundi fyri fyrstu ferð skipa lands­
stýri, sum hann gjørdi saman við 
Sambandsflokkinum og Sjálvstýr­

isflokkinum. Annað sonevnda 
»heimastýrislandsstýrið«. Málið 
um fólkapensjónina gjørdi Javn­
aðarflokkin til størsta flokk í Før­
oyum, ein støða, sum flokkurin 
kláraði at halda næstu 20 árini, til 
Sambandsflokkurin í 1978 aftur 
gjørdist størsti flokkur.

Samhaldsfasti eftirlønargrunn­
urin er í dag ein sera týðandi part­
ur av pensjónini. Tað var sanniliga 
eisini ein tungur burður at fáa 
málið samtykt í Løgtinginum. Men 
tá Javnaðarflokkurin og Fólka­
flokkurin skipaðu tvey flokka­
landsstýri í 1991 eydnaðist tað at 
fáa Samhaldsfasta við í samgongu­
skjalið – og at fáa lógina samtykta 
í løgtinginum. Grunnurin hevði 

sera langa heitið »Samaldsfasti Ar­
beiðsmarknaðareftirlønargrunn­
urin«. Treytin frá Fólkaflokkinum 
var tó, at parturin »samhaldsfasti« 
varð strikaður úr navninum, tí tað 
ljóðaði ov sosialistiskt. 

Marita Petersen helt tað vera 
bíliga sloppið, um hon á tann hátt 
kundi fáa sjálvan Fólkaflokkin við 
upp á hugskotið, so tá glapp og 
lógin varð samtykt.

Tað er einki at ivast í, at øll eru 
samd um, at vit skulu hava eina 
munagóða pensjón til okkara eldru 
borgarar – eisini til teirra, sum ikki 
hava megnað sína egnu uppspar­
ing. 

Tó eru hugsjónarligir munir – 
og so skal sjálvandi vera í einum 

modernaðum fólkaræði.
Men hetta hevur – eins og so 

nógv annað í løgtinginum – ligið 
alt ov leingi á láni. Tey, sum hava 
sitið við valdið skuldu skammast, 
og tey, sum fáa hesi málini á pol­
itisku dagsskránna eiga rós uppi­

borið fyri tað.
Og tað er ein veruleiki, sum 

øll mugu fyrihalda seg til, at tey 
gomlu gerast alsamt eldri, tí liv­
ialdurin hækkar. Tí kann fólka­
pensjónin ikki standa í stað – og 
tí mugu nýskipanir til – eisini 
nýskipanir sum kosta.

Syrgið bara fyri at gera tað við 
skili – og helst við eini breiðari 
semju. Men tað er einki krav, tí 
tey sum eru í móti í dag verða fyri 
seinni. Takið bara fólkapensjónina 
sum dømi um tað!

Nú eru allir flokkar fyri 
fólkapensjónini, men so var ikki

hugsjón um samhaldsfesti

Í góðveðrinum í síðstu viku 
vórðu nýggjar dronumyndir 
tiknar av byggiøkinum við 
Skúlan við Streymin og 
lagdar út á heimasíðuna hjá 
Sunda kommunu.

Byggingin hevur verið 
nakað darvað av ringum 
veðri í desember, men nú 

er gongd komin á aftur ar­
beiðið, skrivar kommunan á 
heimasíðu síni.

Í løtuni verður arbeitt við 
betong, kloakk og at binda 
jarn. Til várs ferð meir at 
síggjast tá byrjað verður at 
reisa bygningarnar.

Í desember varð undir­

skrivaður ein ískoytissátt­
máli við Spf/Jóan Petur Vang, 
byggimeistara, har avtalað 
var at leingja byggitíðina 
inntil 31. desember 2019.

Soleiðis sær skúlin 
við Streymin út

This coming Thursday, on 
the 1st of February 2018, the 
integration coordinator and 
staff at the Immigration Of­
fice are visiting the mayor 
and town council of Eystur­
kommunu, as well as other 
professionals in the munici­
pality. 

From 3 o'clock till 5 PM a 
public event will be held in the 
offices of Eysturkommuna in 
Norðagøtu where it will be 
possible to get more infor­
mation about the services 
and activities the Immigra­
tion Office provides. Refresh­
ments will be provided.

The Immigration 
Office is visiting 
Eysturkommunu

Í løtuni verður arbeitt við betong, kloakk og at binda jarn. Til várs 
ferð meir at síggjast tá byrjað verður at reisa bygningarnar

Integratiónssamskiparin 
og starvsfólk á Útlendinga­
stovuni vitja bygdaráðið í 
Eysturkommunu og onnur 
starvsfólk, hósdagin hin 1. 
februar 2018. 

Í tí sambandi verður 
skipað fyri almennum til­

taki frá kl. 15.00 til 17.00 í bý­
ráðshúsinum í Norðagøtu, 
tá fer Útlendingastovan at 
greiða frá sínum virksemi og 
høvi verður eisini at skifta 
orð og seta spurningar. 
Drekkamunnur og okkurt 
søtt til góman verður at fáa.

Útlendingastovan vitj­
ar Eysturkommunu

Frá fyrsta býráðsfundi í nýggju hølunum hjá Eysturkommunu


